
జనక  ఉవాచ  ॥

కాయకృత్యాసహః  పూర్వం  తతో  వాగ్విస్తరాసహః  ।
అథ  చింతాసహస్తస్మాద్  ఏవమేవాహమాస్థితః  ॥  12-1॥

ప్రీత్యభావేన  శబ్దాదేరదృశ్యత్వేన  చాత్మనః  ।
విక్షేపైకాగ్రహృదయ  ఏవమేవాహమాస్థితః  ॥  12-2॥

సమాధ్యాసాదివిక్షిప్తౌ  వ్యవహారః  సమాధయే  ।
ఏవం  విలోక్య  నియమమేవమేవాహమాస్థితః  ॥  12-3॥  ।
హేయోపాదేయవిరహాద్  ఏవం  హర్షవిషాదయోః  ।
అభావాదద్య  హే  బ్రహ్మన్న్  ఏవమేవాహమాస్థితః  ॥  12-4॥

ఆశ్రమానాశ్రమం  ధ్యానం  చిత్తస్వీకృతవర్జనమ్  ।
వికల్పం  మమ  వీక్ష్యైతైరేవమేవాహమాస్థితః  ॥  12-5॥

కర్మానుష్ఠానమజ్ఞానాద్  యథైవోపరమస్తథా  ।
బుధ్వా  సమ్యగిదం  తత్త్వమేవమేవాహమాస్థితః  ॥  12-6॥

అచింత్యం  చింత్యమానోఽపి  చింతారూపం  భజత్యసౌ  ।
త్యక్త్వా  తద్భావనం  తస్మాద్  ఏవమేవాహమాస్థితః  ॥
12-7॥

ఏవమేవ  కృతం  యేన  స  కృతార్థో  భవేదసౌ  ।
ఏవమేవ  స్వభావో  యః  స  కృతార్థో  భవేదసౌ  ॥  12-8॥

